
ILK VA MAKTABGACHA YOSHDAGI BOLALAR JISMONIY 
TARBIYASI

Atabekov F. O.
Chirchiq davlat pedagogika universiteti dotsenti v.b.

Tayanch soʻzlar: maktabgacha yoshdagi bola, jismoniy tarbiya vositalari, jismoniy 
tarbiyaning shakllari, jismoniy tarbiyaning vazifasi,chaqqonlik, tezkorlik, chidamlilik, dastur.

Ключевые слова: дошкольник, средства физического воспитания, формы физиче-
ского воспитания,задача физического воспитания, ловкость, быстрота, выносливость, 
программа.

Key words: preschool child, means of physical education, forms of physical education,the 
task of physical education, agility, agility, endurance, program.

Bolalarning jismoniy tayyorgarligi va rivojlanishi salomatlikning asosiy tarkibi 
hisoblanadi. Bolalarning jismoniy rivojlanishi va tayyorgarlik sifati zamonaviy 
usul va shakllarni qoʻllagan holda jismoniy tarbiya jarayonini pedagogik jihatdan 
toʻgʻri qoʻyilganligiga bogʻliqdir.

Inson hayotining birinchi yetti yilligida bolalar sogʻligʻining asosiga zamin 
tayyorlanadi, hayotiy zaruriy harakat malakalari shakllanadi, takomillashadi, 
keyinchalik jismoniy rivojlanish uchun lozim boʻlgan shart-sharoitlar yuzaga 
keladi. MDH davlatlari olimlaridan, Shelovanova, Aksariynoy, Sorochek, 
Uvarov, Bikovlarni tadqiqotlarini natijalari shuni koʻrsatadiki bolaning jismonan 
chiniqqan, chaqqon, kuchli boʻlib oʻsishi uchun oʻz vaqtida toʻgʻri rejalashtirilgan 
jismoniy tarbiya jarayoni muxim rol oʻynaydi. Jismoniy tarbiyaning ahamiyatini 
notoʻgʻri baholash bola organizmini rivojlantirishni susaytiribgina qolmay, uni 
aqliy rivojlanishiga ham salbiy ta’siri koʻrsatishini jismoniy tarbiya amaliyoti 
isbotlab berdi.[4]

Bolaning organizimi tez rivojlana boshlaydi. Lekin organizmning himoya 
refleksi sust rivojlangan boʻladi, nisbatan kasalga tez chalinadi. Shunga koʻra 
maktabgacha yoshdagi bolalar jismoniy tarbiyasining vazifasi – ularning sogʻligini 
saqlash va mustahkamlash, chiniqtirish, har tomonlama jismoniy rivojlantirish, 
gavdani toʻgʻri tutish, umumiy va shaxsiy gigienaga e’tibor beradigan qilib 
voyaga yetkazishdir.

Eng ahamiyatlisi ularda hayot uchun zaruriy eng oddiy harakat malakalarini–
yurish, yugurish, sakrash, uloqtirish, tirmashib chiqish, velosipedda, rolikli 
changʻida, konkida yurish, yugurish, suzish va samoqat va velosipedda yurishlarni 

rivojlantirishdir. Bu harakatlarni bolalar tez oʻzlashtiradi. Bunga sabab ularning 
nerv sistemasini elastikligini yuqoriligidir. Oddiy harakat malakasi keyinchalik 
kattaroq yoshga oʻzlashtirishga yordam beradi.

Maktabgacha yoshdagi bolalarda  jismoniy sifatlardan chaqqonlik, tezkorlik, 
chidamlilik va  egiluvchanlikni rivojlantirishga imkoniyatlar katta.

Levi Gorinevskayani tekshirishiga qaraganda, maktabgacha yoshdagi bolalarda 
jismoniy tarbiyaning toʻgʻri yoʻlga qoʻyishda qiyinroq boʻlgan umumjismoniy 
mashqlar, 1-sinf dasturiga yaqin boʻlgan, unga tayyorlaydigan mashqlar tanlab 
olinadi.[3]

Jismoniy mashqlarni bajarish jarayonida bu yoshdagi bolalarda chaqqonlik, 
tezlik, kuch, chidamlilik va egiluvchanlik sifatlari tarbiyalanadi. Ularni anatomo- 
fiziologik xususiyatlarini e’tiborga olganimizda chaqqonlik va tezlik sifatlarini 
tarbiyalashning imkoniyati ularda boshqa sifatlarga nisbatan koʻproq boʻladi, 
aksincha kuch va chidamlilik harakat sifatlarini tarbiyalashga esa extiyotkorlik 
zarur. Lekin bu sifatlarni rivojlantirish umuman toʻxtatib qoʻyilmaydi, chunki 
kuch va chidamlilik elementlari har bir harakat faoliyati uchun zarur, bu sifatlar 
tarbiyachini xohishsiz ham boshqa harakat faoliyatlari davomida namoyon 
boʻladi. Yurish, sakrash, uloqtirishdek harakatlar tarkibida bu sifatlar baribir 
namoyon boʻladi.

Maktabgacha yoshdagi bolalarning asab tizimini egiluvchanligi, jismoniy 
sifatlarni teng rivojlantirishga yaxshi imkoniyat yaratadi. Chunki asab tizimidagi  
qoʻzgʻalish va tormozlanish biri ikkinchisi bilan tez almashinish qobiliyati bilan 
bogʻliq. Ayniqsa harakatli oʻyinlar davomida oldindan rejalashtirilmagan, oʻyin 
faoliyati uchun zarur boʻlgan favqulotdagi harakatlarni bajarishga toʻgʻri keladi 
va ular qisqa vaqt ichida bir-biriga oʻz oʻrnini tez almashinishi bilan namoyon 
boʻladi. Bu esa chaqqonlik sifatini oson rivojlantirishga sharoitni yaratadi.

Maktabgacha yoshdagi bolalarda boʻyin, qorin, orqa, bel muskullari kuchsiz 
boʻlib, ularda qomat yaxshi rivojlanmaydi. Shunga koʻra shu guruh muskullarini 
rivojlantirish uchun (yurish, yugurish, tanani bukib toʻgʻrilab bajaradigan) 
mashqlarni tanlab olish, ularni yurish tezlishini orttirish, boshqa harakat sifatlariga 
nisbatan yuqori koʻrsatgichga erishishi mumkinligini ifodalashdan iborat boʻladi. 
Bola kundalik hayotida uchraydigan jismoniy mashqlarni bajarishda, jismoniy 
mehnatda qiyinchilikka uchragan boʻlar edi.

Maktabgacha yoshdagi bolalarga mashq berishdan oldin, ularga oʻsha 
mashqning ahamiyatini, bajarish texnikasini, ozgina boʻlsa ham harakatli oʻyin 
qoidalarini, umumiy va shaxsiy gigiena qoidalari, tanani tarbiyalashning ayrim 
elementlarini oʻrgatilib borilishi lozim. Bu yoshdagilarga jismoniy mashqni 
oʻzi mustaqil va guruhi bilan bajarishga oʻrgatish koʻnikmalari berib boriladi. 
Oʻzidan kichik guruhlarda jismoniy mashqlarni bajarishga oʻrgatish, oʻzini sport 
razryadini oʻsayotganiga va katta sportchilar natijalariga qiziqishga, doʻstlik, 
oʻzaro yordam, oʻyinchoqlarga nisbatan munosabat masalasi, axloq normalarini 

rivojlanishiga e’tibor beriladi. Ularda jismoniy tarbiyani shunday yoʻlga qoʻyish 
kerakki, oʻsha yoshi uchun zarur boʻlgan jismoniy sifatlar, aqliy, axloqiy va 
estetik didni tarbiyalash bilan qoʻshib olib borilsin.

Ilk va maktabgacha yoshdagi bolalar jismoniy tarbiyasining asosiy uslublari
Harakatga oʻrgatish eng kichik yoshdan boshlanadi. Bu esa hayot uchun 

kerakli malaka va koʻnikmalarni osondan qiyin didaktik tamoyili asosida, ketma- 
ketlikda, asta-sekinlik bilan olib boriladi va jismoniy tarbiya haqida eng sodda 
bilimlar, shaxsiy, umumiy gigiena qoidalari talablariga boʻysunishga oʻrgatiladi.

Maktabgacha yoshdagi bolalar jismoniy tarbiyasi umumiy oʻqitish uslublari 
asosida olib boriladi va oʻqitishning quyidagi – onglilik va faollik, koʻrgazmalilik, 
kuchiga yarashalik va individuallashtirish, tizmlilik, talabalarini oshirish 
tamoyillariga tayanadi.

Bolani harakatga oʻrgatishda:
koʻrgazmalilik uslubiyatida bajarilishi kerak boʻlgan harakat, koʻrgazmali 

qurol orqali koʻrsatiladi, taqlid qilinadi va narsalar turgan tomonlarga qarab 
bajarish uchun moʻljal beriladi.

soʻz yordamida koʻrsatib tushuntiradi, buyruq yordamidan, aytib berish, 
soʻrash va boshqa uslubiyatlardan foydalaniladi.

mashq qilish uslubiyati – harakatni bajarish shartini oʻzgartirmasdan va 
oʻzgartirib bajarishdan foydalaniladi.

oʻyin va musobaqa uslubiyati.
Maktabgacha yoshdagi bolalarga statik harakterdagi jismoniy mashqlar berish 

tavsiya etilmaydi. Bu mashqlar nerv tizimi va muskullarni toʻldiradi, qon aylanish 
va nafas olishini buzadi, toʻliq muskul qisqarishini talab qiladigan kuch mashqlari 
muskul va nerv boʻgʻinlarini ishlarini susaytiradi. Yoshi ulgʻaygan sari jismoniy 
mashqlar ham oʻzgartiriladi va qiyinlashtiriladi. Bir yoshgacha boʻlgan bolalarda 
kattalar yordamida sust harakatlar, faol harakat elementlari umumjismoniy 
mashqlar (jihozli va jihozsiz, chalqancha yotish bilan, oʻmbaloq oshish bilan, 
boshni har tomonga burishlar) emaklashlar, yugurishga tayyorlovchi mashqlar, 
balandlikka chiqish va eng sodda oʻyinlardan foydalaniladi. Bu yoshdagilar 
dasturida asosiy oʻrinni uqalash (masaj) egallaydi.

Bir yoshdan 3 yoshgacha boʻlgan bolalarda sal qiyinroq boʻlgan 
umumjismoniy mashqlar, jismli va jismsiz (toʻp, yogʻoch, gimnastika oʻrindigʻi), 
asosiy harakatlar (yurish, yugurish, muvozanat saqlash mashqlari, chuqurlikka 
sakrash), saflanishning eng oddiy mashqlari, velosipedda yurish, suzishni 
oʻrganishga tayyorlov mashqlari beriladi. Dasturda bu yoshdagilar uchun kerakli 
harakatli oʻyinlar va raqs mashqlariga kengroq joy ajratilgan. Olingan oʻyinlar bu 
yoshdagilar uchun qoidasini soddaligi gʻolibni aniqlashni osonligi bilan farqlanadi 
va asosan turli obrazlar timsolida, taqlid tarzida oʻynaladi (qushlar hayvonar va 
h.k.). 3 yoshdan 7 yoshgacha boʻlgan bolalardagi mashgʻulotlarga oʻrgatiladi, 
amalda esa uni bolalar faoliyatini tashkillashning “frontal” uslubi deb aytishadi. 

Masalan, bajarilishi kerak boʻlgan mashqni ayrim elementlariga koʻproq e’tibor 
beriladi. Uzoqqa uloqtirishni koʻrsatayotib oldin dastlabki holatga, soʻng qolgan 
elementlarga e’tibor beriladi.[2]

Bolalarda kattalarga nisbatan tez va yengil shartli aloqa vujudga keladi, 
lekin ularni tez-tez qaytarib turilmasa, bu shartli aloqa mustahkam boʻlmaydi. 
Harakat malakasini mustahkamlash uchun uni koʻp takrorlayverish, tolishini 
vujudga keltiradi. Shuning uchun qaytarishni xilma-xil variantlarda takrorlash 
lozim. Mashqni takroriy bajarishlar faqat oʻzlashtirilayotgan material texnikasi 
haqida shugʻullanuvchi mukammal tasavvurga ega boʻlgandan soʻngina amalga 
oshiriladi. Harakat malakalarini mustahkamlashhar xil sharoitda – oʻyin, 
musobaqa, turli-xil topshiriqlarni bajarish shaklida amalga oshiriladi. “Kim shu 
mashqni yaxshi bajara oladi”, “Kim bayroqchaga tez yugurib borib qaytib kela 
oladi”, “Toʻpni kim uzoqroqga ota oladi” yoki “Moʻljalni ura oladi’ kabilar. 
Jismoniy mashqlarni oʻrgatishdagi oʻzigaxoslik oʻqitish uslubiyatlarini oʻzaro 
munosabatlarda namoyon boʻladi.[5]

Maktabgacha yoshdagi bolalarni oʻqitishda taqlid qilish, koʻrib toʻrgan narsaga, 
yoki oʻsha narsaga yoki oshqasiga, uni teskarisiga, pastga, balandga, orqaga va 
h.k. deb moʻljalga olish, oʻyin usullarini kiritish, oʻqitishni emotsionalligini 
oshiradi. Maxsus bilimlarni bu yoshdagilar diafilpmlardan, kino, mashqni 
tushuntirayoganda eshitayotib, harakat texnikasini, harakatli oʻyinlar qoidalarini 
oʻrganishda foydalanadilar va shu bilan bir qatorda shaxsiy va umumiy gigienik 
tushunchalarga ega boʻlib boradilar.

РЕЗЮМЕ

Ushbu maqolada ilk va maktabgacha yoshdagi bolalarning jismoniy rivojlanishi, jismoniy tarbiyasi, 
ilk va maktabgacha yoshdagi bolalar jismoniy tarbiyasining asosiy uslublari, bolalarni harakatga o’rgatish 
metodlari haqida so‘z boradi.

РЕЗЮМЕ
 В данной статье рассказывается о физическом развитии, физическом воспитании детей млад-

шего и дошкольного возраста, основных методах физического воспитания детей младшего и до-
школьного возраста, методах обучения детей движению.

SUMMARY
This article describes the physical development, physical education of children of primary and 

preschool age, the main methods of physical education of children of primary and preschool age, methods 
of teaching children to move.

